პროექტი


საქართველოს მთავრობის
დადგენილება N__
2020 წლის 								ქ. თბილისი


„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე

მუხლი 1. „ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში (www.matsne.gov.ge, 23/05/2020, 470230000.10.003.022034) შეტანილ იქნეს ცვლილება და დადგენილებით დამტკიცებული „იზოლაციისა და კარანტინის წესების“:

1. მე-11 მუხლის მე-4 პუნქტი ჩამოყალიბდეს შემდეგი რედაქციით: 
„4. უცხო ქვეყნიდან ჩამოსული ან/და კორონავირუსის შემთხვევასთან კონტაქტირებული ყველა ფიზიკური პირი, აგრეთვე საქართველოს ოკუპირებული ტერიტორიებიდან გადმოსული პირები, „საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ“ საქართველოს მთავრობის 2020 წლის 28 იანვრის №164 განკარგულებით განსაზღვრული გამონაკლისების გარდა, ექვემდებარებიან 8 დღის განმავლობაში კარანტინს.“;

2. მე-11 მუხლს მე-4 პუნქტის შემდეგ დაემატოს 41 და 42 პუნქებტი შემდეგი რედაქციით: 
„41. იზოლაციაში (კარანტინი, თვითიზოლაცია) მყოფ პირს PCR ტესტირება უტარდება იზოლაციის მე-8 დღეს და საიზოლაციო სივრცეს ტოვებენ უარყოფითი პასუხის მიღების შემდეგ. ამასთან, იზოლაციის დაწყებიდან მე-12 დღეს პირი ვალდებულია ჩაიტაროს PCR ტესტირება. აღნიშნული პროცესის მართვა ხორციელდება ელექტრონული პლატფორმის (სოფტის) მეშვეობით, რომლის ფარგლებშიც: 
[bookmark: _GoBack]ა) განხორციელდება იზოლაციის მერვე დღეს გასატესტ პირთა მონაცემების იდენტიფიცირება საკარანტინე სივრცეების მიხედვით;
ბ) მერვე დღეს გატესტილი პირების შესახებ მონაცემების დამუშავება საკარანტინე სივრცეების დატოვების მიზნით;
გ) იმ პირთა გამოვლენა, რომელიც მე-12 დღეს არ გაიტესტა.
42. ამ მუხლის 41 პუნქტით გათვალისწინებული პროცესის მონიტრინგს ახორციელებს სსიპ – საგანგებო სიტუაციების კოორდინაციისა და გადაუდებელი დახმარების ცენტრი.“. 

3. მე-11 მუხლის მე-11 პუნქტი ჩამოყალიბდეს შემდეგი რედაქციით: 
„11. იზოლაციაში პირი თავსდება 8 დღით. კარანტინიდან თვითიზოლაციაში ან თვითიზოლაციიდან კარანტინში გადაყვანის შემთხვევაში, თვითიზოლაციის/კარანტინის დღეებს დააკლდება თვითიზოლაციაში/კარანტინში გატარებული დღეების რაოდენობა.“. 

4. 112 მუხლის:
ა) 112 მუხლის მე-6 პუნქტი ჩამოყალიბდეს შემდეგი რედაქციით:	Comment by Natia Khmaladze: ეს პუნქტი ჯერ არ არის შესული სტუდენტური დაზღვევის ნაწილი იყო და გადმოვსვი და დავაკორექტირე ბ ქვეპუნქტი 
,,6. ის უცხოელი ვიზიტორი, რომელიც საქართველოში შემოვიდა ამ მუხლის მოთხოვნების შესაბამისად,  ვალდებულია, საქართველოში შემოსვლისას, საბაჟო გამშვებ პუნქტში/სასაზღვრო გამტარ პუნქტში ან უახლოეს საბაჟო კონტროლის ზონაში, საკუთარი ხარჯებით, ჩაიტაროს PCR ტესტირება, უარყოფითი პასუხის შემთხვევაში, ნებართვის გამცემი უწყების გადაწყვეტილების შესაბამისად:
ა)  მომდევნო 12 დღის განმავლობაში, ყოველ 72 საათში ერთხელ, საკუთარი ხარჯებით ჩაიტაროს PCR კვლევა; ან
ბ) საკუთარი ხარჯით, განთავსდეს 8 დღიან კარანტინში და საკარანტინე სივრცის დატოვებისას აგრეთვე მე-12 დღეს ან შემთხვევის სტანდარტული განმარტების შესაბამისი რომელიმე სიმპტომის გამოვლენისთანავე, საკუთარი ხარჯით, ჩაიტაროს PCR კვლევა.“;


ბ)  მე-9 პუნქტი ჩამოყალიბდეს შემდეგი რედაქციით:
„9. ამ მუხლის მოქმედება არ ვრცელდება იმ ქვეყნების მოქალაქეებზე ან ბინადრობის უფლების მქონე პირებზე, რომლებთანაც საქართველოს გახსნილი აქვს საზღვრები ტესტირების და/ან კარანტინის გარეშე. აღნიშნული პირები  ვალდებულნი არიან ქვეყანაში შემოსვლილას თან იქონიონ 72 სთ-ის განმავლობაში ჩატარებული PCR ტესტის უარყოფითი პასუხი ან შემოსვლისას საკუთარი ხარჯით ჩაიტარონ PCR ტესტირება.“. 

5. 113 მუხლის მე-2 პუნქტი ჩამოყალიბდეს შემდეგი რედაქციით
„2. ამ მუხლის პირველი პუნქტით განსაზღვრულმა პირებმა სასაზღვრო პუნქტებზე  უნდა წარადგინონ საქართველოში ოფიციალურ ვიზიტამდე  8 დღიანი კარანტინის გავლისა და უკანასკნელი 72 საათის განმავლობაში ჩატარებული PCR კვლევის დამადასტურებელი საბუთები.“. 

6. 114 მუხლის:
ა) მე-6 პუნქტი ჩამოყალიბდეს შემდეგი რედაქციით:
„6. ის უცხოელი, რომელიც საქართველოში შემოვიდა ამ მუხლის მოთხოვნების შესაბამისად, ვალდებულია, საქართველოში შემოსვლისას საკუთარი ხარჯებით გაიაროს სავალდებულო 8 დღიანი კარანტინი, ხოლო 8 დღიანი სავალდებულო კარანტინის გავლის შემდგომ და ასევე, მე-12 დღეს საკუთარი ხარჯებით ჩაიტაროს PCR ტესტირება.“;
ბ) მე-8 პუნქტი ჩამოყალიბდეს შემდეგი რედაქციით:
„8. ამ მუხლის მოქმედება არ ვრცელდება იმ ქვეყნების მოქალაქეებზე ან ბინადრობის უფლების მქონე პირებზე, რომლებთანაც საქართველოს გახსნილი აქვს საზღვრები ტესტირების და/ან კარანტინის გარეშე. ასეთმა პირებმა სასაზღვრო პუნქტებზე  უნდა წარადგინონ საქართველოში შემოსვლამდე უკანასკნელი 72 საათის განმავლობაში ჩატარებული PCR კვლევის დამადასტურებელი საბუთი ან შემოსვლისას საკუთარი ხარჯით ჩაიტარონ PCR ტესტირება.“. 


მუხლი 2. დადგენილება ამოქმედდეს 2020 წლის 15 სექტემბრიდან. 


პრემიერ-მინისტრი							გიორგი გახარია


განმარტებითი ბარათი

„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე  საქართველოს მთავრობის დადგენილების პროექტზე

ინფორმაცია პროექტის შესახებ

ახალი კორონავირუსით (SARS-COV-2) გამოწვეული ინფექციის COVID-19-ის გავრცელების შეკავების მიზნით, უწყებათაშორისი კომისიის გადაწყვეტილებით მიზანშეწონილად ჩაითვალა კონტაქტირებულთა ან მოგზაურთა იზოლაციის დღეების შემცირება 8 დღემდე. 
ამასთან, სამეცნიერო წრეებში გაჩნდა მოსაზრებები, რომ მაქსიმალური ინკუბაციის პერიოდი შესაძლოა, იყოს უფრო მცირე და ზოგიერთ ექსპერიმენტში/კვლევაში არ აღემატებოდეს 8 დღეს. 
ახლადგამოვლენილი გარემოებების კვალდაკვალ, მიზანშეწონილად იქნა მიჩნეული, რომ საზოგადოებრივი ჯანდაცვის თვალსაზრისით, ქვეყანაში დაწესდეს იზოლაციის 8 დღიანი რეჟიმი, ხოლო მე-12 დღეს პირი დაექვემდებაროს სავალდეულო ტესიტებას. ამასთან პროცესის მართვისა და კოორდინაციის მიზნით, შეიმქნება ელექტრონული პრატფორმა, რომელიც მონიტორინგს გაუწევს მოცემული რეჟიმის დაცვის პირობების შესრულებას. 

ინფორმაცია ევროკავშირის სამართლებრივი აქტის შესახებ
პროექტის მიღება არ უკავშირდება ევროკავშირის ისეთ სამართლებრივ აქტს, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირსა და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან. 
  
პროექტის მიღებით გამოწვეული საფინანსო-ეკონომიკური შედეგების გაანგარიშება
        	   დადგენილების პროექტის მიღება არ უკავშირდება სახელმწიფო ბიუჯეტიდან რაიმე დამატებითი სახსრების გამოყოფას.

პროექტის მოსალოდნელი შედეგები
   დადგენილების პროექტის მიღებით მოხდება იზოლაციის ვადის შემცირება 12 დღიდან 8 დღემდე.

პროექტის განხორციელების ვადები
დადგენილება ამოქმედდება 2020 წლის 15 სექტემბრიდან.

პროექტის ავტორი და წარმდგენი
              პროექტის ავტორი და წარმდგენია საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტრო.


